
2017ko AURREKONTUA

AURREKONTUAK GAUZATZEKO ARAUA

KONTZEPTUA ETA JUSTIFIKAZIOA

Gipuzkoako Lurralde Historikoko Toki Erakundeen aurrekontuei buruzko abenduaren 19ko 21/2003 Foru Arauaren 6.3.c artikuluak dioenez: “Aurrekontu orokorrean 1. eta 2. Idatz-zatietan aipatutako agiriak ez ezik ondorengo hauek ere egon behar dira: (...) c) Aurrekontuak Gauzatzeko Araua: bertan, besteak beste, nahitaez agertu behar dira bermeak emateko eta zorpetzeko gehieneko mugak, erakunde bakoitzari aplikatuko zaizkionak”. 

 9. Artikulua: “Toki erakundeen aurrekontu orokorretan Aurrekontuak gauzatzeko Araua egon behar da; bertan aurrekontu arloko xedapen orokorrak erakundearen antolaketara eta inguruabarretara moldatu behar dira eta kudeaketa zuzenerako behar diren moldaketak ere egingo dira. Gastuak hobeto egiteko eta baliabideak hobeto biltzeko egokietsi eta komeniesten diren ohartarazpenak ezarriko dira. Ekonomi administrazioari buruzko legeria ezin alda daiteke, ez eta aurrekonturako aurreikusitakoa ez beste prozedura eta formalitate bereziak behar dituzten administrazio manuak ezarri ere”.

1.- DENBORA EREMUA ETA EREMU FUNTZIONALA

Arau honek Aurrekontuaren indarraldi berbera izango du. Azken hau luzatuko balitz, luzapen-aldiak iraun bitartean aginduko du Arauak.

Erakunde Autonomoetako Aurrekontuak betetzeko ere aplikagarria izango da, oro har, Arau hau, bere garaian zehaztuko diren berezitasunak kontuan izanik.

2.- AURREKONTU OROKORRA OSATZEN DUTENAK
Aurrekontu Orokorra honela osatzen da:

a) Udalaren Aurrekontua. Gastuak eta diru-sarrerak: 16.208.194,26 €.
b) Udalaren %100eko partaidetza duen OKISA sozietate publikoaren aurrekontua. Gastu eta sarrerak: 860.000,00 €.
c) Udalaren %100eko partaidetza duen OTASA sozietate publikoaren aurrekontua. Gastu eta sarrerak: 57.500,00 €.
Horrela, aurrekontu bateratua, gastuak eta sarrerak: 16.536.694,26 €.
3.- KREDITUAK: LEGEAREKIKO LOTURA MAILA ETA HANDITZEKOAK DIREN KREDITUAK.

A) Legearekiko lotura maila:

Baimendutako kredituak murriztaileak eta lotesleak dira. Honela gelditzen dira lotura juridikoen mailak:

- 011 programa



 Partida guztiak lotuak
- I  eta VI KapituluaK:


 Kapitulua sailkapen ekonomiko mailan.
- II, IV eta VII Kapituluak
Departamentuka sailkapen organikoan eta kapitulua ekonomikoan.
- VIII Kapitulua



 Aurrekontuko partidaren arabera.
Salbuespenak: ondorengo partidak edozein loturarik kanpo geratzen dira:
1 1001.480.231.30.01.2017 Gizarte Larrialdietarako laguntzak

1 1001.480.231.00.03.2017 Familiei laguntzak kirol ekintzak

Lotura juridiko bera duten partiden artean beste azalpen bateko gastu bat egin nahi izanez gero, partida berria sortuko da eta ondorengo kreditu aldaketan egoera formalizatuko da.

B) Kreditu zabalkorrak
Gastuen aurrekontuko ondorengo partidak zabalkorrak izango dira, kreditu bakoitzarentzat izendatutako finantzaketaren arabera:
	KREDITU ZABALKORRAK
	FINANTZAKETA

	PARTIDA
	IZENA
	HAS.ZENB.
	PARTIDA
	IZENA

	1 0201.833.931.00.01
1 0201.227.931.00.10

1 0201.227.931.00.10

1 0201.227.931.00.10

1 0201.227.931.00.10
	Pertsonalari aurrerakinak
Kontratua: ikuskaritza

Kontratua: ikuskaritza

Kontratua: ikuskaritza

Kontratua: ikuskaritza
	1,00 €.-
100.000,00 €.-

100.000,00 €.-

100.000,00 €.-

100.000,00 €.-
	2 0201.833.931.00.01
2 0201.130.931.00.01

2 0301.391.150.00.01

2 0201.393.931.00.01

2 0301.282.150.00.01
	Pertson. Aurre. Bueltatzea
Zerga.: Enpresa Jarduerak

Hirigintzako isunak

Berandutza interesak

Zergak: Eraikuntza, instal...


Alkateak izango du eskuduntza honelako espedienteak onartzeko.
4.- AURREKONTUEN KREDITUAK ALDATZEKO ERREGIMENA.


Kredituen aldaketa guztiek aldaketa-proposamen orok dagokion programa funtzionala zehaztu behar du eta bere eragina azaldu eginkizunetan, eta lortu nahi diren helburuetan. 


Kreditu aldaketen erregimena: Edozein kreditu aldaketa egiteko 21/2003 Foru Arauak 29 artikulutik 35 artikulura azaldutakoaren arabera egingo da.  Kreditu gehigarrien kasuan, 21/2003 FAren 34. art.-ak ezarritakoari jarraiki, urtean zehar eta metatzeagatik aurrekontuaren %5 baino gehiagoko gehikuntza ez dakarten kreditu gehigarrietako onarpena Korporazioaren udalburuaren esku geratzen da.

5.- GASTUA KUDEATZEKO PROZEDURA
5.1.- Gastuen Aurrekontua kudeatzeko faseak


Gastuen Aurrekontua kudeatzeko honako pausoak emango dira:

a) Gastua egiteko baimena.

b) Baimendutako gastua erabiltzea.

c) Ordaintzeko betebeharra onartzea.

d) Ordainketa agintzea.

e) Ordainketa burutzea.
5.2.- Gastuak egiteko baimena eta erabilera

Gastuen baimenean eta erabileran eskumen arau hauek beteko dira:

a)
Udalbatzarraren eskumena izango da aurrekontuaren ohiko baliabideen %10etik gorako gastuen baimena eta erabilera, nahiz konpromisuzko kredituek finantzatzen dituztenena izan, eta 30.000,01 €-tatik gorakoak diru-laguntzetan.

b) Gobernu Batzordearen eskumena izango da aurrekontuaren %5-tik aurrekontuaren %10 arteko gastuen baimena eta erabilera eta 6.000,01 €-tatik 30.000,00 €-tarainoko diru-laguntzetan.
c) Lehendakariaren eskumena izango da aurrekontuaren ohiko baliabideen %5a arteko gastuen baimena eta erabilera eta  6.000,00 €-tarainoko diru-laguntzetan
Gastuen baimenerako espedienteari alorreko ordezkariak proposatu ondoren hasiko da, gastuaren beharra zuritzeko berak egiten duen memoriarekin batera, hain zuzen. Kontu-hartzaileak espedienteari buruzko txostena idatzi beharko du, 39/1988 Legeak 194tik 204ra artikuluetan jasotakoaren arabera.
5.3.- Betebeharren onarpena

Lehendakariak onartuko ditu legez eskuratutako gastu konpromisoetatik sortutako obligazioak.

Obligazioen onarpena oinarritzeko agiritzat kontu-hartzailearen txostena daraman faktura zerrenda har daiteke.

Aldez aurretik, zerbitzu buruak oharra bana egin beharko du faktura bakoitzean, alorreko ordezkariaren oniritzia daramana, honakoa jasoz:
Materiala, obra edota hornidura hartu izanaren adierazpena eta berarekiko adostasuna.

5.4.- Ordainketaren agindua
Udal entitateko lehendakariaren esku dago aurrez onartutako obligazioen ordainketa onartzea.

5.5.- Aurrekontua gauzatzeko faseak metatzea
Aurrekontuko gastuen izaera nahiz ekonomiaren eta arintasun administratiboaren irizpidea kontuan hartuz, haiek gauzatzeko faseak ekintza administratibo bakar batean meta daitezke, honako kasuetan eta bertan aipatzen diren mugen barne:

 Gastuen baimena eta erabilera, udal entitatean legez hartutako konpromisoetatik datozenean eta burutu beharreko zerbitzu, obra edota horniduraren zenbatekoa zehaztasunez ezagutzen denean: berez berritzen diren aldi baterako kontratuak, errentamenduak, maileguen interesak eta amortizazioa eta esleipen zuzenez erosketak.

 Gastuaren baimena, erabilera eta obligazio-onarpena, eragiketa arrunten gastuetan, kontratazio prozedurari atxikiak ez direnean eta obligazioaren exigigarritasuna bat-batekoa denean: 3.000,00 €-tatik beherako erosketa arruntetan, dietak eta joan-etorriak, bestelako gastu finantzarioak eta langileei egindako aurrerakinak. Multzo honetan sartzen dira, halaber, langileen hileroko nomina ordainketak eta udal entitatearen kargura diren Gizarte Segurantzaren kuotak ere.

Aurrekontua gauzatzeko faseak metatu ahal izateko, nahitaezkoa izango da beti ere, erabakia hartuko duen organoak berezko eskumenak, eskuordetutakoak nahiz deskonzentratutakoak izatea ebazpenaren barruan sartzen diren fase bakoitza eta guztiak erabakitzeko.

6.- KUTXA FINKOAREN AURRERAKINAK
Aldizkako izaera duten edota errepikakorrak diren xedeetarako zuritu beharreko ordainketek kutxa finkoko aurrerakin izaera izango dute. Aurrerakinak ematea nahiz itzultzea aurrekontuz kanpoko eragiketak izango dira.

Kutxa finkoko aurrerakinak honako xedeetarako eman ahal izango dira soil-soilik, eta ondorengo mugen barne:

	XEDEA
	ARDURADUNA
	MUGA

	Bulegoko material inbentariaezina

Dietak eta joan-etorrien gastuak

Mantenamendua eta artapena

Beste hainbat gastu txiki
Larrialdiko dirulaguntza eta ordainketak
	Udaltzaingoa

Gizarte Zerbitzuak
	400,00 €.
5.000,00 €


Kutxa finkoko aurrerakinak udal entitateko lehendakariaren dekretuz onartuko dira, alorreko ordezkariak proposatuta. Diru-hornidura automatikoki berritu daiteke aurrerakoaren likidazioa aurkeztu ondoren.

Kutxako arduradun, ordaintzaile nahiz habilitatzaileek jasotako dirutza Korporazioaren Kutxan kokatu beharko dituzte eta behar ahala erabili ahal izango dituzte aurreikusitako xedeetarako. Guztiz galarazita gelditzen da fondo horiek nork bere helburuetarako erabiltzea. Aurrerakinen jasotzaileek, hala hobetsiz gero, kontu korronte bat ireki ahal izango dute entitate finantzario batean Udalaren izenean, jasotako fondo bertan sartu eta, horren beharra dutenean baimendutako xedeetarako, beren sinadurarekin soilik erabili ahal izateko.

Aurrerakinen jasotzaileek jasotako diruaren kontrola eraman beharko dute kontu korronteen liburu baten bitartez, bertan zordunduz eta abonatuz bai sarrerak bai fakturaz zuritutako zenbatekoa.


Era berean, udal diruzainak ere liburu laguntzaile bat eraman beharko du kutxa finkoko aurrerakinak kontabilizatzeko, bertan zehaztuz jasotzaile bakoitzari emandako dirua eta zuritutako zenbatekoa.


Kutxa finkoko aurrerakinen jasotzaileek udal kontu-hartzailetzari eman beharko diote jasotako dirutzaren berri, kontabilitatea eta egindako ordainketen jatorrizko ordainagiriak aurkeztuz. Berri emate hau aurrerakina eman eta handik hiru hilabetera egin beharko da gehienez eta, beti ere, abenduaren 15 baino lehen..


Aurrerakinak zuritzean, dagokion aurrekontu partidari aplikatu beharko zaizkio ordain-aginduak.

7.- BERME ETA ZORPETZEAREN GEHIENEZKO MAILA 
2017 ekitaldi ekonomikoan Oiartzungo Udalak bermeak eman ahal izango ditu, bere aurrekontuko hasierako kredituen zenbatekoaren % 5eko mugapean.

Sozietate publikoek ezingo diote inori abalik eman, ez eta edozein izaeratako bermerik ere.

Udalak bere gain hartutako epe luzeko zorpetze eragiketengatik, edozein izanik ere horiek dokumentatzeko era, 2017ko abenduaren 31an gelditzen den zor bizia ezingo da 8.000.000.00-  €-tik gorakoa izan.

Baimena ematen zaio sozietate publikoari, epe luzerako zorpetze eragiketen saldo finantzarioak edukitzeko, 2017ko abenduaren 31n gelditzen den zor bizia 901.518,16 €-tik beherakoa den bitartean. Finantza-koordinazio hobea lortu asmoz, sozietate publikoak behar adinako aurrerapenez jakinarazi beharko dizkio Udalbatzarrari zorpetzeak izango dituen ezaugarri ekonomiko eta finantzarioak.

2017ko ekitaldiaren barruan udal sektore publikoa osatzen duten entitateek urtebetetik beheko zorpetze eragiketak hitzar ditzakete, Diruzaintzan sor daitezkeen unean uneko premiak finantzatzeko. Dena dela, Udalean eragiketa horiek hitzartu ahal izateko, Udalbatzarrak onartu beharko ditu aldez aurretik.

Diruzaintzako eragiketa horien hitzarmena eta beren amortizazioa, aurrekontuz kanpoko eragiketak izango dira.

8.- DIETA ETA JOAN-ETORRIEN KALTEORDAINAK
Lehendakariak eta gainerako hautetsiek, udal barrutitik kanpora egiten dituzten joan-etorriengatik, honako kalte-ordainen eskubidea izango dute:

a) Joan-etorriak gastuak:

 Joan-etorriak: 0,29 € kilometroko, gehi bidesariak, gehi aparkalekuaren gastuak, beti ere gastua ordainagiriz zuritu eta gero.

 Bestelakoetan: egindako gastuaren zenbatekoa, ordainagiriz zuritu eta gero.

b) Otordu eta ostatu gastuak:
 Bestelakoetan: egindako gastuaren zenbatekoa, ordainagiriz zuritu eta gero.

Funtzionarioek eta langile kontratatuek egindako lanen kalte-ordainei buruz Eusko Jaurlaritzak otsailaren 2ko 16/1993 Dekretuan jasotako indemnizazioak hartzeko eskubidea izango dute.

Kasu guztietan, bai hautetsiek bai gainerako udal langileek egindako bidaiaren memoria idatzi beharko dute, bertan noiz eta nora joan diren, irteera eta itzuleraren ordua, eta egindako gestioen berri jasoaz. Agiri honetan bertan adierazi beharko dute onartutako tarifen arabera zenbatekoa den jaso behar duten kalte-ordainaren zenbatekoa.

9.- DIRULAGUNTZAK
Edozein jarduera antolatzeko Udalak nahiz organismo autonomoek emandako diru-laguntzek bat etorri beharko dute Gobernu Batzordeak, batzorde informatiboen proposamenez, onartutako oinarriekin.

Udalaren aurrekontuaren kargura inolako diru-laguntzarik jasotzen duenak, aldez aurretik, Udalarekin bere zerga betebeharrak eginak dituela egiaztatu beharko du. Horretarako, zerbitzu ekonomikoen buruak ziurtagiri bat sinatu beharko du eta bertan jaso borondatezko epealdia bukatu ondoren zergadunak ez duela inolako zorrik ordaindu gabe.

10.- IKASTAROAK

Ikastaroetan parte hartzeko honako arauak bete beharko dira:

a)
Baimenaren proposamena alorreko arduradunak sinatuko du, udal entitateko lehendakariaren oniritziarekin, besteak beste honako datuak jasoaz:

 Ikastarora doanaren datuak. izen-abizenak, lanpostua, e.a.

 Ikastaroaren gaia, lekua eta iraupena.

 Ordutegia.

 Matrikularen kuota eta dieten eta joan-etorrien gutxi gorabeherako zenbatekoa.

b)
Udal entitateko lehendakariak ebatziko du baimen proposamenari buruz, aurrez kontu-hartzaileak aurrekontu krediturik badagoenentz eginiko txostena ikusita.

c)
Ebazpena ikusita, diruzainak “zuritu beharreko ordainketen” izaera izango duen diru-hornidura egingo du.

11.- KREDITUAK AURRERAPENEZ TXERTATZEA

Ondorengo ekitaldiko aurrekontuan, likidazioa onartu aurretik, oraingo ekitaldiari edo horren aldaketei dagozkien kredituak txertatu ahal izango dira, baldin eta abenduaren 31n obligazioa onartu gabe badaude eta beharkizun hauek guztiak betetzen badituzte:

 Udal Entitateen Aurrekontuei buruzko 21/2003 Foru Arauak 32. artikuluan jasotako zirkunstantzietako batean egotea.

 Zerbitzu buruaren txostenaren bitartez kreditua aurrerapenez txertatzeko beharra frogatzea.

 Aldi berean kreditu hori ekitaldi honetan txertatu ez izana, salbu diru sarrera helburudunen bitartez finantzatutako kapital eragiketak badira.

Kredituen txertaketa aurreratua gauzatuko da baldin eta horretarako baliabide finantzario nahikoak badaude. Horretarako, finantzaketa iturritzat hartuko dira 500/90 Errege Dekretuak, Udal Entitateen Aurrekontu Erregelamendua onartzen duenak, 48. artikuluan jasotakoak.

Lehendakariak onartuko du kredituen txertaketa aurreratua, Fondoen kontu-hartzaileak txostena egin ondoren, besteak beste  finantzaketa nahikoa dagoela adieraziz.

Kredituen behin-betiko txertaketa egin baino lehen, aurreko artikuluetan behin-behineko txertaketa arautua duten kredituen ordainketak tramitatu ahal izango dira.

Kredituen txertaketa aurreratua behin-behinekoa izango da, eta aurrekontua likidatu ondoren behin-betiko onartuko da.

12.- KREDITU ERAGIKETAK. MAILEGUAK

Alkateak ahalmena du finantza erakundeetan kredituak gestionatzeko, aurrekontuko inbertsio programak finantzatzeko beharrezkoa izanez gero, honako baldintza hauek kontuan izanik:

- Gehinezko interes tipoa: EURIBOR gehi  diferentziala.

- Gutxienezko amortizazio aldia: 8 urte eta 2 urteko gabezia.

- Bermeak: Indarreko legeak emandakoak.
Kreditu eragiketak Administrazio Publikoen kontratuen Legean arautzen ez direnez gero, prestatze eta esleitze aldiek honako izapideak bete beharko dituzte:

- Eskaintzak eskatuko zaizkie gutxienez 5 kreditu erakundeei.

- Interbentzioak aurretik txostena emanda, Ogasun Batzordeko Arduradunak proposamena bidaliko dio eskudun udal organoari.

13.- FAKTURAZIO ELEKTRONIKOA
2.000 euro bitarteko fakturak paperean bidali ahal izango dira. Arau honen salbuespenak ondorengo bi apartatuetan jasota daude. 

• Fakturaren bat formatu elektronikoan aurkeztera behartuta egon diren hornitzaileak, aurrerantzean, behartuta egongo dira ondasun entrega eta zerbitzu prestazio guztietan faktura elektronikoa erabiltzera. 

• Kontratazio prozeduren esleipendunak behartuta egongo dira faktura elektronikoa egitera eta igortzera, baldin eta esleipen zenbatekoa 2.000 eurotik gorakoa bada, alde batera utzita kasu bakoitzean fakturatzen den zenbatekoa. 

	AURREKONTU OROKORRAK
	 Aurrekontua gauzatzeko udal araua



